
Сон, 20 июналда,  райад­
министрациялъул данделъа­
базул залалда тIобитIана 
КIудияб ВатIанияб рагъ бай­
бихьаралдаса 78 сон тIубаялда 
хурхун пашманлъиялъулгун 

ракIалдещвеялъул къоялда 
хурхараб данделъи. Гьениб гIа­
хьаллъи гьабуна районалъул 
бетIерасул ишал тIуралев 
МухIамад ГIисаевас, района­
лъул гIуцIабазулгун идара­
базул нухмалъулез ва гьезул 
хIалтIухъабаз. 

Данделъи рагьулаго, 
М.ГIисаевас абуна, дунялал­
даго ккарал рагъазул бищун 
гIассияб рагъул кьогIлъиги 
бухIиги бихьичIеб хъизан рай­
оналда батиларин, нилъер 
умумузул къохIехьеялъ, гьезул 

бахIарчилъиялъ хвел гьечIеб 
лъалкI танин дунялалда тIад 
кверщел гьабизехъин букIараб 
гитлерилаб Германиялда тIад 
босараб КIудияб Бергьенлъи­
ялъулъ абун. 

КIудияб ВатIанияб рагъул 
байбихьиялъул, советияб хал­
къалъул хвел гьечIеб гьуна­
ралъул, дунялалъул тарихалда 
жаниб советияб халкъалъул 
кIваралъул бицун кIалъазе цеве 
вахъана райадминистрация­
лъул отделалъул нухмалъулев 
МухIамад Коратов.

-Нилъер умумузул бахIар­
чилъи, биялъ чурун босараб 
магIуги пашманлъиги жин­
дилъ бессараб бергьенлъи даим 
рекIелъ цIунизе тIадаб буго 
нилъеда. 

Инсан чIаго вукIуна хал­
къалъул рекIелъ гьев вугебгIан 
мехалъ. Нилъеца туманкI 
речIчIизе бегьуларо аралде, 
букIинеселъ нилъедаго гIарада 
речIчIизе бокьун батичIони.  
Наслабазе биценалъе хутIана 
цIа рекIараб немцазул тан­
калда тIад Къади Абакаро­
вас гьабураб магIарул кьурди, 
дун батIияв гьечIин, гIурусав 
вугин абун МухIамадзагьид 
ГIабдулманаповас абурал ра­
гIаби,-ян абуна М.Коратовас 
кIалъаялъул ахиралда жакъа 
нилъ ракълилаб зобалда гъоркь 
гIумру гьабун рукIизеялъе гIоло 
рух1алда барахщичIого жидер­
го гIумру кьурал кьварарал 
умумул ва гьезул бахIарчилъи, 
къохIехьей даим ракIазулъ 
цIунизе районцоял ахIулаго. 

Данделъи байбихьилел­
де цебе букIана цIар лъала­
рев солдатасе бараб обелис­
калда ва Совет Союзалъул 
бахIарчи Къади Абакаровасул 
памятникалда цере тIугьдул 
лъей.  Гьенир гIахьаллъана 
анцI-анцI гIадамал, ва сихI­
къотIиялдалъун ракIалде щве­
заруна КIудияб ВатIанияб ра­
гъул гIахьалчагIи, бадиб магIил 
гаралги хулулаго рекIелъ 
кIудияб чIухIигун хал гьабуна 
ЦIар лъаларев солдатасе бараб 
обелискалда сверухъ  лъун ру­
гел КIудияб ВатIанияб рагъул 
гIахьалчагIазул цIарал хъварал 
сияхIазул.

ЦIумадисезул 
         гьаракь

Ассаламу гIалайкум!

Голос 
Цумады

29 июналда  сагIат анцIгоялда Агъвали тIобитIизе буго 1999 соналъул августалда 
халкъазда гьоркьосел гъачагъал нахъчIваялъулъ  цIумадисезул кIваралъул бицараб  данделъи.

ЧIухIараб цIар бугеб ЦIумада район, 
ЦIумазул улкаян ахIана дуде. 
ГIазулал тIогьалги, тIогьол мугIрулги, 
Бахъараб суратин ракIалде ккола. 

Зодил цIумал гIадал дир цIумадисел, 
Намусги иманги ирсалье щварал. 
Гьаниб меседалъухъ яхI бичуларо, 
Гьудуллъи рехун тун, тах босуларо. 

Имам Шамилилги кьалбал гьаниса, 
Бидулъго батараб гьаб кьурул къвакIи. 
Аллагьасде буссун цIумадерил ракI 
Щайихзаби гIураб гIагараб ВатIан. 

ЦIумадисезул цIар гIемер гIасрабаз 
КIудиял гьунараз рагIизабуна. 
ГIела тушманасул танкаги гьукъун, 
Къадица гьелда тIад гьабураб кьурди. 

ЧIахъаги берцинаб цIумазул улка, 
РацIцIадал цIорорал иццазул ВатIан! 
ЧIахъаги ЦIумада - цIар арал васаз 
ЦIумадисезул цIар борхатго ккураб!

                                                                       Сабигат МухIамадова

Сон гьаюраб къо кIодо гьабуна цIумадисезул халкъияй шагIир 
Сабигат МухIамадовалъ. Баркула ШагIиралда гьеб къо. Гьарула щулияб 
сахлъи, халатаб талихIаб гIумру, творчествоялъулъ цIи-цIиял борхалъаби, 
къин гьечIеб жан, эркенаб тIавапалъе борхатаб роржен.

Махщел камиллъаги, къалам бегIерлъаги, цIализе гъира балел асарал 
гIемерлъаги.

Барки

ЦIумадисезул  гимн

 22 июнь -ракIалдещвеялъул ва 
пашманлъиялъул Къо



-Судалъул приставас тIа­
лаб гьабула  жиндир заманалда 
алиментал кьей, кьолел гьечIони, 
гьел рахъи, законалъ кьурал 
ихтиярал хIалтIизарун, гьоркьоб 
саламатго мех ун, кьечIого 
хутIараб хIалтIухъ щолеб мухь-
харж бетIергьабазухъе щвезе 
кумек гьаби, налогал, ГИБДДялъ 
къотIарал гIакIаби, кредитал, 
ЖКХялъул налъаби рахъи.

Хъвай-хъвагIай бугел гIуцIи­
язде ритIула нижеца тIалабалъул 
кагътал, лъазабула ахIвал-хIал, 
законалда рекъон, тIалаб гьа­
була иш тIубай. Налъи кьезе 
кколесулгун гьоркьоблъи чIезабула, 
хIалтIи байбихьула налъулав 
валагьиялдаса, лъазабула гIумру 
гьабулеб  бакI, рукъалъул адрес, 
халгьабула гьесул магIишат-яша­
валъул, хIалтIулев вугони щолеб 
харжалъул, хъизан-агьлуялъул, на­
лъи бецIизе инкар гьабулеб бугони, 
гьабула гьесул магIишаталъул 
хъвай-хъвагIай ва судалъул хIук­
муялдалъун арест лъола.

-Налъи бецIизе кIоларев 
чиясухъа, чара гьечIого гьесие 
хIажалъулеб кинаб къайи-къоно 
бахъизе законалъ гьукъун бугеб?

Налъулас хъизангун гIумру 
гьабулеб мина, гьеб цо бугони, 
кванил ва ратIлил нахърател, 
рукъалъул хIайванал, хьазе хIадур 
гьабураб хьон.

-Бахъараб магIишаталъе 
щиб гьабулеб?

-Налъулас налъи  бецIизе 
дандечIей гьабуни, гьесухъа 
бахъула, налъиялъул хал­
гьабун, магIишаталъул бутIа. 
Гьесул рес буго бича-хиси (торг) 
байбихьилелде, налъи бецIизе,  
къотIараб хIукму мекъаблъун 
бихьани, судалде гIарза хъвазе.

Бича-хиси букIине бугин 
лъазабула хасаб сайталдасан. 
Гьенив гIахьаллъизе бегьула гьеб 
сайталда хъвай-хъвагIай бугев 
бокьарав чи.

-Приставасул ихтияр бу
гищ бахъизе бихьизабураб буго
лъиялъул багьа чIезабизе?

-Судалъул приставасул ихтияр 
буго гIарцул къадар��������������  лъебер�������азарго­
ялде щвезегIан багьа  бугеб къайи-
къоноялъул багьа  чIезабизе.

Судалъул приставас чIезабураб 
багьаялда налъулав разилъичIони, 
бегьула багьа чIезабизе хасав 
багьа чIезабулев чи ахIизе. Гьев 
чиясе хIалтIухъ мухьги налъулас  
жиндирго  чвантиниса кьезе ккола .

-Нужер ихтияр бугищ налъу
ласул буголъи  бича-хисиялда 
гIахьаллъизе? 

-КинабгIаги ихтияр гьечIо 
судалъул приставазулги гьезул 
гIагарлъиялъулги  гьенир гIахьал­

лъизе..
-Рес бугищ налъабазе гIоло 

бахъун букIараб буголъиялъул 
бутIа нахъ буссинабизе?

-Гьай-гьай, буго. Налъу­
лас жинда тIаде ккараб налъи 
бецIун бугони бахъараб къайи би­
чилалдего. 

-Рес бугищ налъуласул   ну
жеца бахъизе бихьизабураб налъи 
бецIичIого цебеккун комму
налиял хъулухъазухъ,  ялъуни 
чара гьечIого хIажатал хириял 
дарабазухъ гIарац кьезе? 

-РФялда гIумру гьабулев 
бокьарав чиясул рес буго законалъ 
кьураб ихтияралдаса пайдаги бо­
сун, судалда гIарза кьун, налъи 
нахътIами тIалаб гьабизе.  Судалъ 
хIукму къотIула налъуласул рес­
къотIиялда балагьун.

-Кинаб болжал  бихьизабун  
бугеб  законалъ  налъуласухъа 
бахъараб гIарац гьеб тIалаб 
гьабулесул счеталде бачIине?

-Судалъул приставазул от­
делалъул счеталде налъуласухъа 
гIарац щвейгун, гьеб щуго къоялда 
жаниб рехизе ккола тIалаб гьабу­
лесул счеталде.

-Щиб гьабизе кколеб на
лъулас, налъи кьун бугониги, 
гIакIадул хIукму тIаса ун гье
чIони.

-ГIакIа тIаса ине ккани, гIа­
рац кьеялъул, налъи бецIиялъул 
квитанциягун вачIине ккола нижер 
отделалде. Нижер хIалтIухъабаз 

квитанциялда балагьун, хIукму 
къотIула ва налъи тIубазабураблъун 
рикIкIула.

 -Районалда бищун цIи
кIкIун тIиритIарал налъаби ки
нал ругел?

-ЦIикIкIарасеб къадар гIа­
кIабазул ккола нухлул низам 
цIуничIолъиялъухъ автотранспорт 
бачунезда тIад къотIулел.

-Рес букIунищ алиментазул 
къадар дагьлъизабизе?

-Гьеб дагьлъизе ккани, а������лимен­
тал кьолев вукIине ккола цогидазул 
тIалабалде жив ккарав тIоцебесеб 
яги кIиабилеб группаялъул ин­
валид. Цоги гIилла-алиментал 
кьезе кколел ругони кIиго батIияй 
эбелалъе гьарурал лъималазе.

-Налъи бецIичIого улка тун 
къватIире унезе квал-квалал  
ккезе бегьула, дандчIвалищ гье
динал хIужаби нужер хIалтIулъ?

-Гьединалги хIужаби камуларо. 
Гьединлъидал, лъазе ккола жидеда 
тIад ругел налъаби. Гьеб  лъазабизе 
бегьула  нижер отделалдаса, ялъу­
ни хасаб сайталдаса. Гьелъул квал-
квал ккола хасго хIеж борхизе 
унезе.

-Щиб абилеб налъулазда?
-Жиндир заманалъ налъи 

бецIеян абилаха, жидеего гIакъуба 
кьечIого. Нижеда тIадаб буго су­
далъул хIукму тIубай тIалаб гьа­
бизе.

Араб анкьалъ райадминистрациялъул наркотиказде дандечIараб 
комиссиялда гIенеккана районалда тIобитIулеб «Мак-2019» профи­
лактикияб тадбир иналъул ва лъималазе риидалил хIухьбахъи гIуцIиялъул 
суалал.  

Данделъи рагьарав районалъул администрациялъул бетIерасул 
заместитель МухIамадрасул Гагиевас бицана кIотинарулел жал 
хIалтIизарулезул къадар къойидаса къойиде цIикIкIунеб ва 
гIолохъанлъулеб букIиналда бан, росабазул администрацияз гьелда 
данде гьаризе кколел профилактикиял тадбиразул ва гьелде кьезе кколеб 
кIваралъул хIакъалъулъ.

Гьеб суалалда сверухъ  районалда жанисел ишазул отделалъ гьабулеб 
хIалтIул бицун кIалъазе вахъана полициялъул оперуполномоченный 
АхIмад ЖабрагIилов. 

Гьесул рагIабазда рекъон, профилактикияб тадбиралъе районалъул ва 
росабазул администрациязулгун къуваталъулал идарабигун цадахърекъон 
хIадурун буго хасаб программа.  

-Араб анцIго сонил хIалтIул хIасил гьабулаго баянлъана кIотинарулел 
жал хIалтIизарулел ва гьел хьалел гIадамал нилъер  районалдаги 
рукIин. ГьабсагIат ункъо этапалда районалда унеб буго «Мак-2019» 
профилактикияб тадбир. Гьелъул тIоцебесеб этапалъул хIасилазда ре­
къон, районалда хъвай-хъвагIай гьабун батичIо кIотинарулел жал 
хIалтIизарулезул, гьединго тIатичIо  гьеб хьалел, гIезабулел ва  бича-
хисулелги. Гьеб буго нилъ рохизе ккараб хIужа, амма бугелда гIей гьабун 
чIечIого, жеги хIалтIизе кколеб ишги, хасго риидалил заманалъ, районалда 
къватIисан рачIарал лъималги гIолилалги цIикIкIараб мехалда. Росабазул 
бегавулзабазухъе ритIизе руго гьеб рахъалъ гьабизе кколеб хIалтIул  
малъа-хъваял. Гьезда рекъон хIалтIи гьабичIони, РФялъул КоАПалъул 
I0.5 статьялда рекъон лъеберазаргоялдасан бахъараб кIикъоазаргоялде 
щвезегIан  гъурущ гIакIа къотIула-ян абуна ЖабрагIиловас.

Лъималазе риидалил хIухьбахъи гьабиялъул суалалда тIаса кIалъай 
гьабуна районалъул лъайкьеялъул управлеянилъул нухмалъулесул 
заместитель МухIамад ГIумаровас. Гьесул рагIабазда рекъон, хуштадерил 
Гъажари рохьил расалъуда бугеб «МугIрузул тIогьал» лагерь цо-цо 
г1иллабазда бан, исана лъабабилебги соналъ хIалтIулеб гьечIо. 

-Цереккун соназ кIикъоялда анцIгоялдасанги цIикIкIун лагерал 
хIалтIулаан республикаялда, жакъа къоялде хутIун буго къоло микьго. Цо-
цо гIиллабазда бан хIалтIулеб гьечIо, сахгьариялъегун х1ухьбахъиялъе 
кигIанго санагIалъаби ва шартIал ругеб бакI бугониги, хуштадерил лагерь. 
КIиго сменаялда хIалтIизе буго Агъвали школалда цебе рагьараб къадисеб 
лагерь, щибаб сменаялда нусгоялдасаги цIикIкIараб лъимер къабул 
гьабизе буго гьелъ. Лагеразде лъимал ритIизе путевкаби щвеялъулъги руго 
хиса-басиял, гьел щвезе бокьараз МФЦялдеги ун,  хъвазе ккола гIарза. 

Данделъиялъул ахиралда МухIамадрасул Гагиевасги тIадчIей 
гьабуна лагеразде лъимал ритIизе ккеялда, лагеразул ва цогидалги сах­
гьариялъулгун риидалил хIухьбахъиялъул идарабазул аслияб масъала 
лъималазда цадахъ хасаб лъай бугел махщалилал (специалистал) рукIине 
ва хIинкъи гьечIолъи букIинабизе  ккеялда. 

Амма дида кинго бичIчIизе кIвечIо, «МугIрузул тIогьал» хIухь­
бахъиялъул лагерь хIалтIунгутIиялъе гIиллаби. Къараб горалде сверулел 
руго лагералъул нухмалъулез ва лъайкьеялъул отделалъул хIалтIухъабаз 
рицарал гIиллаби хIисаб гьабидал. Бегьилаан цо-цо идарабазде кьварараб 
рагIи абизе районалъул нухмалъиялъги, кинниги лагералда хIухьбахъизе 
лъималги лъимал гурелги рачIани, пайда-хайир районцоязе букIина, 
дагьабниги бича-хиси ккела. Лъидасанго лъикI бичIчIулеб батила гьеб рахъ 
гьездаги, гьез къотIизе тела гьелъие хIукму, амма лъалеб жо буго, жидерго 
лъимал район тун къватIирехун лагеразде ритIизе цо-цо гIиллабазда бан 
инкар ккуниги, гIемерисел эбел-эмен рази рукIин Гъажари накIкIирохьоб 
лагералде лъимал ритIизе.                                                           

                                                                   Хадижат Залимханова

Районалда  лъикI унеб буго  шагьранухал  къачIаялъулгун гIатIид 
гьариялъул,  жагъалал кьоял къачIаялъул ва гьел цIиял раялъул хIалтIаби. 
Гьелде кIудияб кIвар кьолеб буго районалъул нухмалъиялъ. 

Гьоркьоб къотIизе течIого унеб буго Агъвали-Шаури-Кидеро 
шагьранухлул Инхокъвари��������������������������������������������       �������������������������������������������     свериялъул���������������������������������      ��������������������������������    Санкьада�����������������������     ����������������������   унеб басрияб����������   ��������� кьо, ����г���ье­
динго  гьениб балеб буго  25 метр халалъи бугеб  цогиги цIияб кьо. Гьеб 
хIалтIи гьабулеб буго «Дорстройсервис» ОООялъул нухмалъулев АхIмад 
Давудовас. 

Гьениб нухазул мастер ХIамзатов Ибарурал нухмалъиялда гъоркь 
ракIбацIцIадго хIалтIулеб буго хIалтIухъабазул кIиго бригада. Гьезие 
гьенир чIезарун руго шартIалги. 

                                                                               Заур Бадрудинов

Нухазда хIалтIи лъикI унеб буго

Наркотиказдаса цIуниялъул ва 
лъималазул хIухьбахъиялъул бицана

Гара-чIвари

Нижеца судалъул хIукму тIубай тIалаб гьабула
Налъулаз судалъул  хIукмаби тIураялъул хIакъалъулъ баян щвезе нижер мухбир Заур Ба-

друдиновас гара-чIвари гьабуна районалъул судалъул приставазул отделалъул нухмалъулесул 
заместитель Арсен ХIасановасулгун.

Гъоркьехун бахъулеб буго гьезул гара-чIвари.

1.В соответствии ст. 5.1 Градостроительного кодекса 
РФ, Уставом МО «Цумадинский район» провести публичные 
слушания по изменению вида разрешенного использования 
земельного участка с кадастровым номером 05:38:000081:8 
площадью 2929 кв.м., расположенный по адресу; Республика 
Дагестан, Цумадинский район, с. Агвали, ул. С. Муртазалиева 
1/2, принадлежащего администрации муниципального райо­
на «Цумадинский район» на основании Выписки из ЕГРП от 
03.06.2019 года №КУВИ-001/2019-12144756, с фактического 
«гостиничное обслуживание» (код 4.7) на «Отдых (рекреа­
ция)» (код 5.0).

Дата проведения слушаний - 23.07.2019 г. (10-00ч). 
Место проведения - с. Агвали, здание администрации 

МР «Цумадинский район».
2.Настоящее  распоряжение опубликовать в газете «Го­

лос Цумады» и разместить на официальном сайте админи­
страции муниципального района «Цумадинский район». 

3.Контроль за исполнением настоящего распоряжения 
оставляю за собой. 

                  
И.о.главы МР «Цумадинский район» М.Исаев

АДМИНИСТРАЦИЯ МР  «ЦУМАДИНСКИЙ РАЙОН»

                                                                     от 18 июня 2019 г.

«О проведении публичных слушаний об изменении вида разрешенного использования 
земельного участка с кадастровым номером 05:38:000081:8»

РАСПОРЯЖЕНИЕ  № 51-р

«Мак-2019»

 Динияб гьумер

Паризаял какал щуго руго: къалъул, бакъанил, 
маркIачIул, боголил ва рогьалил. Гьел какалги нилъеда 
тIад лъуна Аварагги (с.т.г1.в.) Аллагьас исраъ- 
мигIражалдеги ахIун. ТIоцебе Аллагьас умматалда 
тIад гьабун букIана кIикъоялда анцIго как сордо-
къоялда жаниб базе. Хадуб, Аллагьас нилъее бигьа 
гьабун, щугоялде щвезегIан тIаса рехана.

Как ккола черхалъ гьарулел гIамалазул бищун 
хирияб. Щайгурелъул, хIадисалда абулеб буго: 
«Бусурманчиясул киналго шурутIал- арканалги тIуран 
бараб как, гьезда гьоркьор ккарал мунагьал чуриялъе 
сабаблъун рукIина», - ян.

Щибаб какалъе руго рихьизарурал гIужал
1.Рогьалил какие гIуж щола битIараб рогьел 

баккун хадуб. Рогьел баккаралдаса как базе бегьула 
бакъ  баккизегIан. Бакъ  баккун хадуб балеб как бецIун 
базе тIалъула.

2.Къалъул какие гIуж щола бакъ завалалдаса дагьаб 
бакътIерхьул рахъалде гьетIараб мехалъ.	

3.Бакъанил какие гIуж щола	  къалъул 
какил заман лъугIарабго. Гьебги базе бегьула бакъ 
тIерхьинегIан.

4.МаркIачIул какие гIуж щола  бакъ тIерхьин 
мухIканлъарабго. МаркIачIул какил гIужги букIуна 
шафакъул ахIмар (ай бакъул багIарлъи) тIерхьинегIан.

5.Боголил какил гIуж байбихьула шафакъул ахIмар 
тIерхьун хадуб. Гьебги базе бегьула битIараб рогьел  
ккола баккизегIан. БитIараб рогьел ккола гIеблъухъе 
горизонталда тIибитIараб гвангъи.

Какил цо бутIа гIужда ккани, цоги бутIа гIуждаса 
къватIибе ккани, гьеб гIужда бараблъун рикIкIуна.  
ХIатта цо ракагIат  гIужда кканиги, бараблъун букIуна.

Карагьатал гIужал
Как базе карагьатал  гIужаздаса ккола бакъ  

завалалде щвараб заман, къаде как ахIизегIан.  
Гьединго карагьатаб  буго рогьалил  какда хадубги 
бакъ  хочол манзилалъ эхеде борхизегIан ва бакъанил 
какда хадубги бакъ тIерхьинегIан.  Кинниги  гьал 
гIужазда  базе  бегьула жидее цо хаслъи ва сабаб  бугел 
какал.  Гьездасан  ккола какие чурун хадуб балеб как, 
мажгиталъул тахIият ва бецIун балеб как.

ЦIигьабун ва бецIун баялъул хIукму
Суннатаб буго какилъ жагъаллъи бихьани яги 

какил адаб тараб жо лъугьани, как цIигьабун базе. 
Гьединго жамагIатгун цадахъ бачIого тараб какги, 
жамагIат щвараб мехалъ цIигьабизе суннатаб буго. 

Амма тIоцебесеб  как кинабго  жоги  тIубан бан батани, 
цIигьабизе суннатаб гьечIо.

Киналго гIалимзаби тIад рекъон руго как тарав 
чияс гьеб бецIизе  кколеблъиялда. РакIалде щвечIого  
яги жиндиего бокьун тун батаниги, батIалъи гьечIого, 
бецIизе ккола как.  ГIузруялдалъун биччараб какие 
гIоло  гьев мунагьалде кколаро, гьединаб  какги хехго 
бецIизе тIалъуларо. Гьединал какал,  рес рекъарабго, 
цIакъго нахъе рахъичIого рецIизе тIалъула. Амма 
гIузруги гьечIого бокьун биччараб какалъе гIоло гьев 
мунагьалдеги   ккола ва гьеб как хех гьабун  бецIизеги 
тIалъула.	

Лъида тIалъулеб?
Паризаяб как базе тIадаб буго балугъав, гIакъилав 

ва вацIцIадав бусурманчиясда,  бихьинал руччаби 
батIалъи гьечIого. Капурчиясда как базе тIалъуларо 
исламалда гьечIолъиялъе гIоло, амма капурчиясдаса 
цIехей  букIуна ахираталда ва гьелъухъ гьесие 
гIакъубаги гьабула.

Гьединго паризаяб как тIалъуларо балугълъиялде 
бахинчIеб лъимералда, жундуца ккурав чиясда. 
Щайгурелъул гьезда таклиф букIунгутIиялъе  гIоло.  
ХIайиз-нипасалда ругел руччабаздаги тIалъуларо как 
базе,  рацIцIалъи батунгутIиялъе гIоло.	

Капурчияс ислам босараб мехалъ,  капурго 
вукIараб мехалъ риччарал  какал  рецIизе тIалъуларо, 
исламалде вачIине гьесулъ гъира-шавкъ цIикIкIине  
букIине.  Гьединго хIайиз-нипасалда ругеб мехалъ 
хутIарал какалги  рецIизе  тIалъуларо.

Жундуца ккурасда яги гIакълуялдаса  арасда, 
гIакълуялде вачIиндал, тIадаб гьечIо риччарал какал 
рецIизе.

ГIисинал лъималазда как баян абизе ккола  гьез 
анкьго  сон тIубаралдаса нахъе. АнцIго сон тIубан 
хадубги как балеб гьечIони, кьабизе ккола зарал 
кколареб хIалалъ. Щайгурелъул, гьитIинго какда 
тIадчIей  гьабизе букIине.

Аллагьас тавпикь кьеги бихьизабураб  къагIи­
даялда какал гIужда ва адабалда разе.

                                МухIаммад СултIанов                                      
                                

Паризаяб какил ахIкамал

Чанго соналъ цебе Кьенгьара вачIарав дида 
ракIалде ккана мажгиталъе михIмар базе. Дида 
рагIун букIана михIмар барасе мажгит барабгIан кири 
букIунин, михIмар мажгит букIиналъул ва гьелда 
сверухъ бугеб агьлу бусурбаби рукIиналъулги гIаламат 
бугилан. Дирго пикру дандбана росуцояв Асланбег 
Хазмаевасулгун, гьесги дир пикруялъул рахъ ккуна 
ва гIарцудалъун кумекги гьабуна, Аллагьас даража 
цIикIкIинабеги гьесул садакъаялъул. Кьенгьара 
авалалъул жамагIаталъулгун дандбайдал, цо-цоязул 
пикру хисана, гьелъ дунгоги щакдаризе тIамуна мекъи 
кколев вугодаян. ГIакълу дандбазе ана Агъвали ва 
Хуштада мажгитазул имамзаби СаидхIусенихъегун  
Абубакарихъе. Гьезги «пурман» кьуна михIмар базе.

Аллагьасе гIоло хIалтIи байбихьизе нигат 
гьабидал, Аллагьасги  дие кумекалъе рехана чанги 
сахаватав инсан. Гьединаздаса ккола районалда 
бугеб газалъул идараялъул нухмалъулев МухIамад 
ХIайбулаев, Халкъияб Собраниялде районалдаса 
депутат ГIабдурахIман Камилов арматура-

марщабазул рахъалъ кумек гьабурал. Гьелда тIадеги, 
гьеб къайи-алат мажгиталда аскIобе щвезабизе ва 
михIмар балелъубе борхизе транспортги битIана. 
Материалалъухъгун хIалтIухъ кигIан-щиб кколебилан 
гьикъидал, жидеца Аллагьасе гIоло гьабулин абуна  
гьез ва ЦIумадагIурухъа МухIамад МухIамадовасгун  
КIочIалиса АхIмад МухIамадовас.

Дача блок-посталда аскIоб бугеб газалъул 
идараялъул хъаравул ЦIедакьиса МухIамадов 
ХIайдарбегица къваригIелалъ гьениве щванщинахъ 
ахIулаан кваназе, кванан вугин абидал, чай 
гьекъезегIаги вачIеян. БатIи-батIияб бицалъиялъул 
10-20-30 сантиметралъул халалъи бугел мащаби 
къваригIун ругин абидал, гьединал гIиси-бикъинал 
марщаби  жинцаги кьелин абуна ва РичIагьанихъа 
ТIалхIатил АхIмадги вачун ана марщаби къотIизе. 
ТIубараб къоялъ марщаби къотIана ва Кьенгьара 
рехана АхIмадица, Аллагьасул рукъалъе гьабулеб 
хIалтIухъ гIарац босуларилан тIадеги жубана. 

ГIабдулхIакъов Дибир вачана михIмаралъул 
план бахъизе, багьа щибан гьикъидал, Аллагьас кьезе 
батилин ужраян абуна. ХIасбулаев МухIамад ахIана 
михIмар лъолеб гвенд  цементалъ цIезабизе. Лъабго 
къоялъ хIалтIана, гьабураб хIалтIухъ гIарац босуларин 
чIун, хIалица бащадаб багьа босизабуна.  КIиявго 
ккола ТIадгьаквариса. 

Агъвалиса Давудов АхIмадица  салигун чабах 
кьуна. РакI-ракIалъулаб баркала нужее, хириял 
диналъул вацал. Дун гIадин, Аллагьги разилъаги 
нужеда. МихIмаралъе махх регъолеб  хIалтIи  чIобого 
гьабуна Хуштадаса Асадулаев Баширица.  87 сон барав 
Асадула кигIан гьараниги, гвенд бухъулев чIечIо. 
ГIалидибирил вас МухIамадица тIоцебе байбихьана 
гвенд бухъизе. ТIиндиса ГIабдурахIман Аличуевас 
лажбар бахана михIмаралда чIобого, ТIиссиса 
МухIамадрасулица жиндирго кран-машинаги бачун, 
гьеб бахъун чIезабуна. ТIиндиса Ихили вачана гьеб 
балаго гIакълу дандбазе. Хазмаев МухIамадица, 
МухIамадил ГIалица, Шарапудинил ШапихIажица, 
ГIабдулагьил ГIалидибирица, Давудил Загьидица 
гьабуна кумек гьеб хIалтIулъ. 

МихIмар бай-лъеялда сверухъ гьабураб киназулго 
садакъа-хъулухъ Аллагьас къабул гьабеги. 

МухIаммадзагьидил МухIаммадхIажи,                    
                                           Хуштада росу

Диналъул вацазе баркала
Щайих МухIаммад Багьавудин Накъшубандияс гьабун буго киназего 

насихIатлъун букIунеб васият: «Дихъе зияраталъ рачIунел, цин дир 
эбелалъул хабаде щва», - ян абураб.

ГIабдуррахIман  Жамица абун буго: «Кинха дие дир эбел йокьичIого 
йикIиней, гьелъ дун ичIго моцIалъ жиндирго ургьив лъун, цинги пула- 
наб заманалъ кодове вачун, къвал жемун, хадуб хвезегIан жиндирго рекIел 
хIалимлъиялъул ва гурхIалил бокIнилъ лъун хьихьана. Гьелдехун адаб 
теялдаса квешаб жо дида лъаларо», - ян.

Халиф Мансурица, Куфаялдаса Багъдадалдеги ахIун, къадиясул 
хIалтIи тIаде босеян абидал, АбухIанифаца инкар гьабуна. Гьелъие гIоло 
халифас имам жанив тIамуна. АбухIанифада цIалал кьабулаго, аскIой 
йикIана гьесул эбелги. Хадуб, АбухIанифаца абулаан: «Доб къоялъ 
дидаго кьабулел цIалаздаса дие эбелалъул магIуги гьелъул къварилъиги 
захIмалъун букIана», - ян.

Эбел-инсул адаб гьабе.  Гьеб буго дурго лъималаздаса дуего щвезе 
бугеб давла.

-Дудайищ лъалеб, эбел, гьабизе кколеб жо, дидайищ? Мун херлъун 
йиго, дурго херлъиялъул тIалабги гьабун йикIа, къваригIел гьечIелщинал 
жал рицинчIого, - ян хъачIго эбелалда кIалъалев саламатав чи вихьидал, 
дун битIахъе палгъан хутIана. Гьесда цадахъ, ай гьесул машинаялда 
рекIун, шагьаралде тIадвуссинчIого ресги букIинчIо. Чияр росулъ гьев 
гурони лъалев чи вукIинчIелъулха.

-Валлагь, гIажаибай чIужу йиго дир эбел.  Жиндего кколебги 
кколаребги гьабулей йикIуна. Аллагьги рехсон щай чIолареяли лъаларо, - 
ян дидехун ургъел бикьизе лъугьана гьев нухда рачIунаго.

-Дудаго аскIоегIаги щай ячунарей, жийго цохIо росулъ течIого - ян  
цIехана дица.

-Дуца бицунеб щиб, Аллагьас цIунаги, гьей аскIое ячани дун 
хъизаналдаса ватIалъизе ккола, цIакъ кIал квешай гIадан йиго дир эбел, 
- ян гьелъул гIунгутIабазул бицине васас байбихьидал, цо кинабалиго 
гьаракьги бахъун машина занкIан чIана. КигIан тIаделъаниги, я дихъа яги 
гьесухъа гьеб хIалтIизабунги бажаричIо. ПалхIасил, МахIачхъалаялдаса 
кумекги ахIун, нахъисеб къоялъ щвана шагьаралде. Гьеб сордойин абуни 
бана нухда, машинаялда жаниб. Эбелалъин абуни гьарулеб букIана васасда 
цо сордо рокъоб байилан, дургун хабар-кIал бицине бокьун, урхъун 
йигилан. Амма хIалтIудеги хъизаналъухъеги щвезе кколев вукIарав гьес 
сордо базе ккана гIалхуда,  машинаялда жаниб.

БитIараб бицани, гьеб лъугьа-бахъиналдаса хадуб дица хIаракат 
бахъана гьесдаса рикIкIалъизе, хIатта рикIкIалъулев вугилан гьес чанго 
нухалда диде гIайиб гьабуниги. Амма щаялиго ракIалъ нахъе цIалев 
вукIана, эбелалъул хIурмат гьабуларев бихьинчи вихьизецин къабуллъулеб 
букIинчIо. Кинго кIолеб букIинчIо дида чIванкьотIун гьадинаб гIиллаялъе 
гIоло дудаса рикIкIалъулев вугин гьесда абизеги.

Цо нухалда живго гьавураб къо кIодо гьабизе гьоболлъухъ ахIана 
гьес дун. ГIезегIан  гьалбалги рукIана. Азбаралда васандулев васас 
гьалбадерие лазатбахъи гьабулеб букIиналъ, инсуца гьесда чанго 
нухалда лъазабуна чIайилан, берцинго вукIайилан. Амма вас гIенеккулев 
вукIинчIо. Иргадулаб нухалда инсуца дагьаб хъачIго абидал, эбелалъул 
цIар бахъараб чорокаб рагIиги инсуда абун, велъана вас. Гьесдасаги цIакъ, 
ай гьес гьабураб гьунаралдаса разилъун эменги велъана...

...АнцIила щугониги сон букIана дида гьев саламатав чи вихьичIого. 
Цо нухалда ракIалдаго гьечIого дандчIвана базаралда. Нижеца хъваш- 
баш гьабуна, бихьа-рагIараб бицана ва гьоболлъухъе гьесухъе рилъине 
ният ккана. Гьесги хъизаналъги гIумру гьабулеб бугоан кIиго рукъалъул 
секциялъуб. Гьес бицана доб хъалагIанасеб мина васасе кьунила, гьевги 
кинабалиго цIакъаб хIалтIуда вугила. Хабар- кIалалда рукIаго тIаде рехун 
вачIана галстук барав чи. Дида гьебсагIатго лъана гьев гьесул вас вукIин.

-Дада, дун налъукье ккун вуго. Рес гьечIо дур гьаб квартира бичичIого. 
Нуж дагьаб мехалъ магIарухъе рахъине ккола. Дир иш лъикI ккарабго 
эхерего рачинарищха, - ян кIалъана вас.

-Дуца бицунеб щиб?  Росулъ басриябго гурони рукъ гьечIо. Доба кин 
гIумру гьабизе бугеб? - ян кIалъана эмен.

-Дудего аскIоре рачеха, цо рукъги нижехъе кье, - ян абуна эбелалъ.
-Агьа, гьеб букIана дие хIажалъун. Дун хъизангун ватIалъизейищ 

нужее бокьун бугеб? Херал чагIи кин ва кир рукIаниги щиб? - ян васас 
абидал, дица дирго гьалмагъ, саламатав чилъун вукIарасда цIехана эбел 
чIаго йигищилан.

Саламатав чиясин абуни данде калам гьабичIо, амма ракьалде далараб 
бетIер эхеде борхулеб букIинчIо. Гьесда бичIчIун батила магIарухъе 
вахъине кколеблъиги, эбелалъул хабаде вахинчIого анцIила щуябго сон 
сверун букIинги.

                                                                      ХIабиб МухIаммадов            

Алжан-эбелалъул хIатIикь

 «Ас-салам» газеталдаса  босараб



78 сонил  гIумруялда  ни­
лъедаса ятIалъана ракIбацIцIадго 
гIумру тIамурай, рухIияб рахъ­
алъ бечедай гIадан  Къеди росу­
лъа ГIалихъиличева Пирдавус 
ХIамзатовна. 

Пирдавус  ГIалихъиличева 
гьаюна  1941 соналъул 14 фев­
ралалда Къеди росулъ колхозчи­
ясул хъизамалда. ГIагараб росулъ 
микьсонилаб школаги лъугIизабун, 
1960 соналдаса нахъе  анцIго со­
налъ хIалтIана  росдал колхозал­
да. ЗахIмат бокьулей гIолилалъ 
ракIбацIцIадго тIубалаан тIад­
къараб хIалтIи.  Гьей хIалтIана 
дояркалъунги, счетоводлъунги, 
бригадирлъунги. 1970 соналъ 
цеетIурай колхозчIужу цIализе 
лъугьана Дагъистаналъул росдал 

магIишаталъул  техникумалде, 
лъабго сонидасан  гьелъие щва­
на агрономалъул махщел.  Гьебго 
соналъ гьей тIамуна республика­
ялъул совхозазул производстви­
яб гIуцIиялъул экспедиторлъун. 
ХIалтIуда Пирдавусил хIурмат 
гьабулаан ишалъулаб  бербалагьия­
лъухъ ва церелъурал масъалаби 
тIуразаризе бугеб жигарчилъиялъ­
ухъ, рокъой гьей йик1ана хIеренай, 
тIалаб-агъаз бугей ва сабурай.

1974 соналъ Пирдавус ХIам­
затовна тIамуна ДАССРалъул 
росдал магIишаталъул министер­
ствоялъул ведомствабазда гьор­
кьосеб архивалъул директорлъун 
ва гIумрудул ахирисел къоязде 
щвезегIан ракIбацIцIадго хIалтIана 
гьений. 

ЗахIматалдехун бугеб бер­
балагьиялъухъ, байбихьараб иш 
рагIалде бахъинабизе  бахъулеб 
хIаракаталъухъ цадахъ хIалтIулез 
кидаго хIурмат гьабулаан гьелъул. 

Пирдавусил нухмалъиялда 
гъоркь гIемерал соназ гIисинккун 
данде бакIарараб архивалдаса пай­
да босила халкъалъ. 

Гьей йикIана захIмат бокьу­
лей,  жавабчилъи цIикIкIарай, гьу­
дул-гьалмагъзабазул рохел-къва­
рилъи гIахьал гьабулей лъикIай 
чIужугIадан, гьединайлъун хутIила 
гьей лъалезул ракIазулъги. 

Аллагьас иманалда тIойитIун 
ятаги.

Асият Ибрагьимова, райар­
хивалъул нухмалъулей

  Спорт

Араб анкьалъ рарал чвахунцIадаз Инхокъвари росулъ жаниб 
хвезабуна шагьранух. Халатбахъизе течIого нух къачIаялъул иш 
кодобе босана росдал администрациялъул бетIер ГIабдулнасир 
Хизриевас. Тракторист МухIамадица жамаг1ат разияб хIалалъ 
къачIана нух. Инхокъварисез баркала загьир  гьабулеб буго хехаб 
куцалда нух къачIаялда хIалтIарал ГIалиасхIаб ГIалиевасегун 
СагIит МухIамадовасе. 

                                                                   Заур Бадрудинов

ЖамагIаталъ баркала кьолеб буго

ГIадамал хIалтIудалъун хье­
зариялъул районалъул централда  
тIобитIана вакансиязул ярмарка. 
Гьеб тадбиралде ахIун рукIана 
ООО «Газпром газораспределение 
Дагестана»  идаралъул Агъвали 
бугеб хъулухъалъул (служба)  хIал­
тIухъаби.

Данделъиялда газалъул хъу­
лухъалъул хIалтIухъан Руслан 
ХIажиевас бицана районалда бугеб 
газалъул участкаялъул хIалтIул 
хIакъалъулъ, баян кьуна  жидер 
идараялда жакъа къоялде газалъул  
къайиялдаса пайда босиялъул  ва 
гьеб  къачIаялъул  слесарасул 
кIиго чиясе хIалтIулаб бакI бу­
кIиналъулги. 

Гьединго Руслан Х1ажиевас 
малъа-хъвай гьабуна гьабизе кко­
леб хIалтIул, бицана хIалтIул 
хаслъиялъул ва  хIалтIуде росу­
лездехун ругел тIалабазул.

    ПатIимат Бадрудинова, 
            ЦЗНалъул хIалтIухъан

Газпром
ХIалтIи 

бокьаразе

 Федеральным законом от 06.02.2019 № 
8-ФЗ внесены изменения в Федеральный за­
кон «О воинской обязанности и военной 
службе». В частности, в обязанности руко­
водителей, других ответственных за военно-
учетную работу должностных лиц (работни­
ков) организаций включено направление в 
двухнедельный срок в военные комиссариаты 

сведений о случаях выявления граждан, не состоящих на воинском учете, 
но обязанных состоять на воинском учете, а также вручение им направле­
ний в военный комиссариат для постановки на воинский учет.

 Кроме того, указанным Законом внесены изменения в организацию 
воинского учета граждан. В связи с внесенными изменениями, отсутствие 
у граждан регистрации по месту жительства и месту пребывания не ос­
вобождает их от обязанности состоять на воинском учете и не может слу­
жить основанием для отказа в постановке их на воинский учет.

 Воинский учет граждан, не имеющих регистрации по месту житель­
ства и месту пребывания, а также граждан, прибывших на место пребы­
вания на срок более трех месяцев и не имеющих регистрации по месту 
пребывания, осуществляется военными комиссариатами по месту, указы­
ваемому гражданами в заявлении в качестве места их пребывания (учебы), 
по форме и в порядке, которые устанавливаются Положением о воинском 
учете. 

Данные изменения вступили в силу 17.02.2019.

О воинском учете

Утерянный аттестат об основ­
ном общем образовании за №05 ББ 
0063896, выданный 20 июня 2008 
года Нижнегакваринской средней 
общеобразовательной школой на 
имя  Ахмедовой Мадины Далга­
товны считать недействительным.

Министерство информатизации, связи и массовых коммуникаций Республи­
ки Дагестан объявляет прием заявок на участие в республиканском конкурсе на 
лучшее освещение  в средствах массовой информации проблем противодействия   
потреблению наркотических средств и их незаконному обороту. Цель Конкурса 
– усиление активности медиасообщества Республики Дагестан, направленной на 
антинаркотическую пропаганду,  профилактику распространения наркомании, по­
пуляризацию здорового образа жизни в Республике Дагестан.

Участниками Конкурса могут быть электронные, печатные средства массовой 
информации, сетевые издания Республики Дагестан,  а также авторы (авторские 
коллективы), чьи материалы антинаркотической направленности  были опублико­
ваны, размещены в эфире, в сети Интернет в 2019 году.

Требования к конкурсным работам (материалам):
- Видео-, аудиоматериал, размещенный в социальных сетях, медиапанелях, те­

леэфире (видеоролик, телепередача, радиопередача, документальный фильм и т.п.).
- Публикация в печатном  или сетевом издании (статья, очерк и т.п.).
Общий объем печатных работ – не менее 1 полосы формата А3, видеоматери­

алы и аудиоматериалы представляются на электронном носителе. К материалам на 
национальных языках должны быть приложены переводы на русском языке в пе­
чатном варианте. Ссылки на публикации в сети Интернет предоставляются в виде 
цветных скриншотов, содержащих браузерную строку с читаемой ссылкой на мате­
риал, а также в виде активной гиперссылки на материал. 

Работы оценивает Конкурсная комиссия из представителей министерств, ве­
домств, учреждений и общественных организаций Республики Дагестан. 

Основанием для участия в Конкурсе являются представленные в  Комиссию 
собственноручно заверенные авторами, или их уполномоченными представителя­
ми, или руководителями СМИ заявки для участия в Конкурсе.

Состав заявки:
-заявление (свободная форма) автора, или его уполномоченного представи­

теля, или руководителя СМИ на имя министра печати и информации Республики 
Дагестан – обязательно.

-конкурсная работа (материал) – обязательно.
-данные об охвате материалом аудитории в Республике Дагестан, данные о то­

нальности восприятия материала – по желанию автора.
Подведение итогов Конкурса с определением победителей осуществляется 

один раз в полгода. Комиссия рассматривает поданные в срок заявки и принимает 
решение о награждении победителей.  Последний срок подачи заявки – 15 июня и 
15 декабря 2019 года.

Победители Конкурса в каждой номинации (первые три места) награждаются 
грамотами Министерства информатизации, связи и массовых коммуникаций Респу­
блики Дагестан.

Журналистские и авторские работы направляются по адресу: г. Махачкала, 
ул. Насрутдинова, 1а (2-ой этаж),каб. 8,  Министерствоинформатизации, связи и 
массовых коммуникаций РД, отдел по взаимодействию со СМИ. Копии материа­
лов направляются на электронный адрес: komsmi-rd@mail.ru и m.ahmedhanova@
minsvyazrd.ru

Информация предоставляется по телефонам + 7 8722 510360 или + 7 8722 
510354.

Итоги Конкурса обнародуются  в республиканских средствах массовой инфор­
мации и на сайте министерства  http://minsvyazrd.ru (http://rdpress.ru)

Положение о Конкурсе размещено на сайте министерства http://minsvyazrd.
ru(http://rdpress.ru) в разделе «Документы», подраздел «Конкурсы и гранты».

Нет наркотикам!
 Конкурс

Утерянный аттестат  о сред­
нем образовании, выданный 
Цумадинской районной вечер­
ней школой 20 июня 2005 года 
на имя Исаева Мухтара Маго­
медовича за №3660066 считать 
недействительным.

Гьалмагъалъул хIакъалъулъ рагIи

Дагьаб цебе Анапаялда 
тIобитIана грэпплингалъул 
ва бразилиялъул джиу-джит­
суялъул рахъалъ ТIолго­
дунялалъул кубок.

Гьениб  77  ва  93  кг.  цIа­
йиязда грэпплингалъул рахъалъ 
чемпионаллъун рахъана КIо­
чIалиса вацал МухIамад ва 
ГIали МухIамадовал.

Баркула  вацазда щварал­
бергьенлъаби, гьарула гьезие 
щулияб сахлъи гIумрудулъ 
талихI, икъбал ва хадубккунги 
спорталъулъ чIахIиял бергьен­
лъаби.

       МухIамад Къасумов

Вацал-чемпионал


